
				এই পাতাটির মুদ্রণ সংশোধন করা প্রয়োজন। 
561 বাংলাদেশের স্বাধীনতা যুদ্ধ দলিলপত্র : সপ্তম খণ্ড
তিনি বলেন, আমাদের জাতীয় সেনাবাহিনীর হাত শক্তিশালী করার জন্য তাদের সমর্থন ও সহযোগিতা করা আমাদের পবিত্র দায়িত্ব ।
দৈনিক পাকিস্তান ২২ অক্টোবর ।
কুষ্টিয়া গ্রামে নওয়াজেশ আহমেদ ভারতীয় প্রচারণায় কর্ণপাত না করার আহবান
আলমডাঙ্গা, (কুষ্টিয়া) ২০ শে অক্টোবর-খাদ্য ও কৃষিমন্ত্রী জনাব নওয়াজেশ আহমেদ যে সকল উদ্বাস্তু এখনো সীমান্তের অপর পারে রয়েছেন । তাদের সত্বর ফিরে এসে পাকিস্তানের প্রকৃত নাগরিকের মতো স্বাভাবিক জীবন শুরু করার উদাত্ত আহবান জানিয়েছেন ।
মন্ত্রী চার দিনব্যাপী কুষ্টিয়া ও যশোর জেলা সফর উপলক্ষে ঢাকা থেকে এখানে এসে এক সভায় ভাষণ দিচ্ছিলেন । জনাব নওয়াজেশ আহমেদ বলেন যে সরকার ইতিমধ্যেই প্রত্যাবর্তনকারীদের বাড়ী-ঘরে তুরিত পুনর্বাসনের উপযুক্ত পদক্ষেপ গ্রহণ করেছেন । তিনি বলেন, তারা এখানে পুরোপুরি নিরাপদে থাকবেন । তিনি তাঁদের সীমান্তের ওপারের অসৎ উদ্দেশ্যপ্রণোদিত প্রচারণায় কর্ণপাত না করার উপদেশ দেন ।
মন্ত্রী ছাত্রদের নিয়মিত ক্লাসে যোগদান এবং পাকিস্তানের খাঁটি দেশপ্রেমিক নাগরিক হিসেবে ভবিষ্যতের
প্রতিষ্ঠানে রমজানের ছুটি বাতিল করেছেন।
দৈনিক পাকিস্তান ২৭ অক্টোবর ।
বুদ্ধিজীবীদের প্রতি তথ্যমন্ত্রী মাতৃভূমি রক্ষার জন্য সেনাবাহিনীর পেছনে ঐক্যবদ্ধ হয়ে দাঁড়ান
কুমিল্লা, ২৬ শে অক্টোবর-পূর্ব পাকিস্তানের তথ্যমন্ত্রী জনাব মুজিবুর রহমান বুদ্ধিজীবীদের বর্তমান পরিস্থিতির গুরুত্ব উপলদ্ধি করে জনদত গঠন করে ভারতীয় হামলার মুখে মাতৃভূমিকে রক্ষার জন্য সেনাবাহিনীর পেছনে ঐক্যবদ্ধ হয়ে দাঁড়াবার আহবান জানিয়েছেন।
তিনি স্থানীয় টাউন হলে বিভিন্ন শিক্ষা প্রতিষ্ঠানের ছাত্র ও শিক্ষক সমাবেশে বক্ততা দিচ্ছিলেন । মন্ত্রী বর্তমানে সংকটের সঠিক ঐতিহাসিক পটভূমি তুলে ধরার ক্ষেত্রে শিক্ষাবীদদের দায়িত্বের কথা উল্লেখ করেন।
জনাব রহমান আবুল কালাম আজাদ, আবদুল গাফফার খান ও গান্ধীর অভিজ্ঞতা উল্লেখ করেন । তিনি বলে ন যে ভারতের বর্তমান ভূমিকা পূর্ব পাকিস্তানিদের জনগণের প্রতি সহানুভূতি থেকে উদ্ভূত নয় বরং পাকিস্তানকে বিচ্ছিন্ন করার জন্য ।

